
Rezime/Abstract

Primarni cilj ovog istraživanja je analizirati samoprocjenu mentalnog i fizičkog zdravlja žena mlađe odrasle dobi kao
efekata programiranih rekreativnih aktivnosti. Sekundarni cilj je istražiti da li su rekreativne aktivnosti uticale na
samoprocjenu zdravlja u odnosu na hronološku dob žena. Uzorak ispitanika predstavljalo je 35 žena mlađe odrasle dobi (20
- 40 godina). Za uzorak varijabli u procjeni mentalnog i fizičkog zdravlja korišteni su standardizovani instrumenti i to: HAD
skala - Hospital Anxiety and Depression Scale (za procjenu mentalnog zdravlja) i EQ termometar (za procjenu fizičkog
zdravlja) U rezultatima ukupnog stanja svih učesnica u inicijalnom mjerenju 24 učesnice nemaju simptome depresije, 8
učesnica imaju granično stanje, i 3 učesnice boluju od depresije. U finalnom mjerenju 30 učesnica nemaju simptome
depresije, 3 učesnice imaju granično stanje i 2 učesnice boluju od depresije. U samoprocjeni anksioznosti u inicijalnom
mjerenju evidentirano je da 26 učesnica eksperimenta nema znakove anksioznosti, 6 učesnica imaju granično stanje
anksioznosti dok 3 učesnice boluju od anksioznosti, od čega 2 učesnice nešto iznad graničnog stanja i jedna učesnica sa
posebno visokim negativnim brojem bodova. U finalnom mjerenju 31 učesnica nakon eksperimenta nema znakove
anksioznosti, 4 imaju granično stanje i 1 osoba sa anksioznom bolešću. U inicijalnom utvrđivanju fizičkog zdravlja jedna je
ocijenila svoje fizičko zdravlje kao izuzetno loše a 3 osobe kao slabije zdravstveno stanje. Najveći broj učesnica prije
eksperimenta, njih 16 ocijenio je svoje fizičko zdravlje nešto iznad prosjeka, odlično fizičko zdravlje ocijenilo je 10 žena i 5
žena ocijenilo je za sebe najbolje zamislivo fizičko zdravlje. U finalnom mjerenju slabije i prosječno vlastito zdravlje
procijenile su samo 4 učesnice, iznadprosječno njih 6, 20 žena ustvrdilo je da ima odlično zdravlje i 5 učesnica
eksperimenta kao najbolje zamislivo fizičko zdravlje. Ključne riječi: Žene, samoprocjena, depresija, anksioznost, fizičko
zdravlje.

